
PADUKA SERI BAGINDA SULTAN HAJI HASSANAL BOLKIAH MU'IZZADDIN WADDAULAH
 IBNI AL-MARHUM SULTAN HAJI OMAR ‘ALI SAIFUDDIEN SA’ADUL KHAIRI WADDIEN,

SULTAN DAN YANG DI-PERTUAN NEGARA BRUNEI DARUSSALAM 
DI MAJLIS BERSAMA PENUNTUT-PENUNTUT BERSERTA RAKYAT DAN PENDUDUK

NEGARA BRUNEI DARUSSALAM DI UNITED KINGDOM DAN EIRE

Alhamdulillah, Beta bersyukur ke hadhrat Allah Subhanahu Wata'ala kerana dapat hadir ke majlis yang sangat
bermakna ini untuk beramah mesra dengan Rakyat dan Penduduk Negara Brunei Darussalam yang sedang berada di
United Kingdom dan Ireland.

Pertemuan ini memberi peluang kepada Beta untuk bersilaturrahim dengan rakyat di perantauan, khasnya dengan
para pelajar yang sedang menuntut ilmu.

Beta gembira mengetahui mengenai kejayaan akademik yang diperolehi oleh para pelajar di sini. Ini menunjukkan
pembelajaran mereka yang berkesan dan mampu untuk menghasilkan prestasi yang tinggi. Ini juga membuktikan
para pelajar Brunei mampu untuk menembusi pengajian di universiti ternama. Beta berharap, kecemerlangan ini
akan terus dijaga untuk menyuntik semangat pelajar-pelajar yang lain.

Menyelusuri proses pendidikan masa kini, ada cabaran di hadapan kita. Namun perlu juga diingat, jika teknologi ini
tidak digunakan dengan bijak, seimbang dan berhemah, maka risikonya mungkin tinggi. Dengan demikian, para
pelajar mestilah bijak mengurus masa, menghadkan penggunaan media sosial dan permainan dalam talian (online
gaming), serta mengutamakan interaksi bersemuka dan beriadah di luar alam siber.

Selain itu, pelajar juga sangat disyorkan untuk mendekati atau berhubung dengan para pensyarah di universiti serta
pegawai-pegawai di Unit Penuntut-Penuntut bagi sebarang khidmat nasihat dan bantuan, demi memastikan
kesejahteraan mereka sentiasa terjaga. 

Menyentuh mengenai kemampuan pula, Beta ingin menasihatkan para pelajar, bahawa dalam mengejar kelulusan
yang lebih tinggi, mereka perlu bijak berbelanja mengikut keupayaan. Jangan ia sampai membebankan diri dan
keluarga dengan hutang yang tidak terkawal, semata-mata untuk mengejar status.

Akhirnya, Beta dengan tulus ikhlas mendo'akan supaya para pelajar dan pegawai yang sedang berada di sini akan
sentiasa dilindungi, diberkati dan diberikan kejayaan yang cemerlang.

PERUTUSAN YANG BERHORMAT MENTERI KEBUDAYAAN, BELIA DAN SUKAN ​
SEMPENA HARI ANTARABANGSA ORANG KELAINAN UPAYA 2025

 Perutusan Yang Berhormat Menteri Kebudayaan, Belia Dan Sukan ​
Sempena Hari Antarabangsa Orang Kelainan Upaya 2025

“Memupuk Masyarakat Berkelainan Upaya yang Inklusif ke arah Kemajuan Sosial​”

Tema ini selaras dengan Pelan Tindakan Orang Kelainan Upaya (OKU) di bawah Majlis Kebangsaan Isu
Sosial yang menekankan membina persekitaran serta ekosistem yang inklusif bagi golongan OKU seperti
infrastruktur, prasarana dan komunikasi yang mesra-OKU, pengamalan anti-diskriminasi di tempat-
tempat awam; dan juga pembangunan serta pengemaskinian dasar-dasar yang mengambilkira suara
OKU.

Sejak penguatkuasaan Perintah Orang Kelainan Upaya pada 1 Oktober 2021, seramai 5,443 OKU telah
mendaftar dalam Pendaftaran Kebangsaan OKU. Manakala, seramai 7,615 orang menerima Elaun
Kurang Upaya (EKU), termasuk 1,195 orang menerima dua faedah iaitu Pencen Umur Tua dan Elaun
Kurang Upaya. 

Selain itu, 3,164 orang juga menerima Elaun Penyediaan Penjagaan (EPP), iaitu bantuan khas kepada
penjaga OKU. ​

Perutusan Penuh, Sila Tekan Pautan ini:

Perutusan Penuh, Sila Tekan Pautan ini:

https://www.kkbs.gov.bn/Shared%20Documents/Ucapan%20YBM/03122025_%20Perutusan%20Menteri%20HAOKU%202025.pdf
https://www.kkbs.gov.bn/Shared%20Documents/Ucapan%20YBM/03122025_%20Perutusan%20Menteri%20HAOKU%202025.pdf
https://www.kkbs.gov.bn/Shared%20Documents/Ucapan%20YBM/03122025_%20Perutusan%20Menteri%20HAOKU%202025.pdf


BANDAR SERI BEGAWAN, Rabu, 12 Jamadilakhir 1447/03 Disember 2025 –
Jabatan Pembangunan Masyarakat (JAPEM), Kementerian Kebudayaan, Belia dan Sukan
(KKBS) dengan kerjasama Bahagian Pendidikan Khas Ugama, Jabatan Pengajian Islam
(JPI), Kementerian Hal Ehwal Ugama (KHEU), Jabatan Pendidikan Khas (JPK),
Kementerian Pendidikan, Majlis Kesejahteraan Orang Kelainan Upaya (MKOKU),
Persatuan Orang Orang Cacat Berkerusi Roda dan Cacat Anggota (PAPDA), Pusat Ehsan
Al-Ameerah Al-Hajjah Maryam dan An-Nur Harapan telah menganjurkan Majlis Doa
Kesyukuran dan Menyintai Al Quran sempena Hari Antarabangsa Orang Kelainan Upaya
(HAOKU) 2025 pada 3 Disember 2025 di Dewan Bankuet, bangunan Majlis Mesyuarat
Negara.

Majlis ini diadakan bertujuan untuk menanamkan rasa kecintaan dan minat terhadap Al-
Quran dalam kalangan Orang Kelainan Upaya (OKU). Seramai tiga puluh enam (36)
peserta OKU terdiri daripada penuntut-penuntut di sekolah-sekolah menengah dan
sekolah-sekolah ugama, pelatih-pelatih Pusat Bahagia di ke-empat-empat daerah, ahli-
ahli Pusat Ehsan Al-Ameerah Al Hajjah Maryam, PAPDA dan An-Nur Harapan telah
menyertai majlis ini.

Hadir selaku Tetamu Kehormat majlis ialah Yang Berhormat Dato Seri Setia Awang Haji
Nazmi Mohamad, Menteri Kebudayaan, Belia dan Sukan.

BAS BELIA BIMP-EAGA 2025 BERAKHIR DENGAN
JAYANYA, MENGUKUHKAN KERJAMA BELIA SERANTAU

BANDAR SERI BEGAWAN, Sabtu, 15 Jamadilakhir 1447/06 Disember 2025 –
Bas Belia BIMP-EAGA yang julung kali dianjurkan oleh Kementerian Kebudayaan, Belia
dan Sukan, Brunei Darussalam bersama rakan penganjur Kementerian Belia dan Sukan
Sabah serta Kementerian Belia, Sukan dan Pembangunan Usahawan Sarawak, telah
berlangsung selama enam belas (16) hari merentasi Sabah, Sarawak dan Brunei
Darussalam.

Bas Belia BIMP-EAGA 2025 di Brunei Darussalam telah diselaraskan oleh SSEAYP
International Brunei Darussalam (BERSATU) selaku Rakan Strategik bersama Young
Professional Network (YPN) bagi Forum Belia Brunei. Program ini menghimpunkan
seramai 20 belia berusia antara 18 hingga 35 tahun dari Brunei Darussalam, Indonesia,
Malaysia (Sabah dan Sarawak) serta Filipina. 

Semasa Majlis Penutup Program Bas Belia BIMP-EAGA 2025, para peserta telah
menyampaikan resolusi mereka dan menyerahkannya kepada Tetamu Kehormat, Yang
Mulia Awang Mohammad Harris bin Brigadier Jeneral (B) Dato Paduka Haji Ibrahim,
Timbalan Setiausaha Tetap (Perdagangan dan Industri), Kementerian Kewangan dan
Ekonomi selaku Pegawai Kanan bagi Sekretariat Kebangsaan BIMP-EAGA bagi Negara
Brunei Darussalam.



BERAKAS, Ahad, 16 Jamadilakhir
1447/7 Disember 2025 - Sukan Asia
Tenggara (Sukan SEA) Ke-33, 2025
dijadual berlangsung secara rasminya
mulai 9 hingga 20 Disember 2025 di
Bangkok, Thailand.
 
Seramai 36 orang ahli kontinjen Negara
Brunei Darussalam terdiri daripada 21
orang atlet sukan Karate, Sepak Takraw
dan Taekwondo serta 15 orang pegawai
termasuk Assistant Chef de Mission,
Pegawai Urus Setia, Pegawai Perubatan
dan Jurulatih telah berlepas ke Bangkok,
Thailand bagi menyertai kejohanan
tersebut.
 
Yang Mulia Pengiran Haji Mohd Hasnan
bin Pengiran Haji Ali Hassan, Setiausaha
Tetap (Kebudayaan), Kementerian
Kebudayaan, Belia dan Sukan telah
berkesudian hadir di Lapangan Terbang
Antarabangsa Brunei bagi mengucapkan
selamat belayar dan memberikan ucapan
serta kata-kata semangat.

Negara Brunei Darussalam dalam
temasya Sukan SEA ke-33 ini akan
menyertai 9 acara sukan daripada 54
sukan yang dipertandingkan iaitu Akuatik
Renang, Angkat Berat, Bola Jaring,
Karate, Pencak Silat, Polo, Sepak Takraw,
Taekwondo dan Wushu.

6

UPACARA SELAMAT BELAYAR ROMBONGAN PERTAMA
KONTINJEN NEGARA BRUNEI DARUSSALAM KE SEA-

GAMES KE-33 2025, BANGKOK, THAILAND

UPACARA SELAMAT BELAYAR ROMBONGAN KEDUA KONTINJEN
NEGARA BRUNEI DARUSSALAM KE SUKAN ASIA TENGGARA KE-33

2025, BANGKOK, THAILAND

BERAKAS, Selasa, 18 Jamadilakhir 1447 / 9 Disember 2025 – Seramai 37
orang ahli kontinjen Negara Brunei Darussalam terdiri daripada 28 orang atlet sukan
Bola Jaring, Pencak Silat dan Wushu serta 9 orang pegawai termasuk Pegawai
Perhubungan, Pegawai Perubatan dan Jurulatih telah bertolak ke Bangkok, Thailand
bagi menyertai kejohanan Sukan Asia Tenggara (Sukan SEA) Ke-33 2025 di Bangkok,
Thailand.
 
Hadir bagi mengucapkan selamat belayar dan memberikan ucapan serta kata-kata
semangat di Lapangan Terbang Antarabangsa Brunei ialah Yang Mulia Pengiran Haji
Mohd Hasnan bin Pengiran Haji Ali Hassan, Setiausaha Tetap (Kebudayaan),
Kementerian Kebudayaan, Belia dan Sukan.



BERAKAS, Rabu, 19 Jamadilakhir 1447 / 10 Disember 2025 – Seramai empat orang ahli
kontinjen Negara Brunei Darussalam terdiri daripada pasukan Angkat Berat iaitu tiga orang
atlet dan seorang jurulatih telah berlepas ke Bangkok, Thailand bagi menyertai kejohanan
Sukan Asia Tenggara (Sukan SEA) Ke-33 2025.
 
Berada di Lapangan Terbang Antarabangsa Brunei bagi mengucapkan selamat belayar dan
seterusnya memberikan kata-kata nasihat ialah Yang Mulia Dayang Zainab binti Haji Morshidi,
Pemangku Pengarah Belia dan Sukan serta pegawai dan kakitangan Jabatan Belia dan Sukan,
Persatuan Angkat Berat Kebangsaan Brunei Darussalam dan keluarga atlet.

9

UPACARA SELAMAT BELAYAR ROMBONGAN KETIGA KONTINJEN
NEGARA BRUNEI DARUSSALAM KE SUKAN ASIA TENGGARA KE-33, 2025

KUNJUNGAN HORMAT DARIPADA EDUCATION MALAYSIA
INDONESIA (EMI), KEDUTAAN BESAR MALAYSIA DI INDONESIA

Bandar Seri Begawan, Khamis, 20 Jamadilakhir 1447 / 11 Disember 2025 -
Yang Mulia, Dyg. Zainab binti Haji Morshidi, Pengarah Pembangunan Belia dan Sukan
telah menerima kunjungan hormat daripada Education Malaysia Indonesia (EMI),
Kedutaan Besar Malaysia di Indonesia. Rombongan EMI diketuai oleh Yang Mulia Dr.
Hasnul Faizal Bin Hushin Amri, Pengarah EMI, dan Yang Mulia Encik Zulfadhli Bin
Hamzah, Attache' Pendidikan EMI. Turut hadir ialah Yang Mulia Tengku Muhammad
Faiz, Setiausaha Pertama Suruhanjaya Tinggi Malaysia Di Brunei Darussalam.

Kunjungan tersebut berlangsung di Bangunan Kementerian Kebudayaan, Belia dan
Sukan, turut dihadiri oleh para pegawai dari Bahagian Pembangunan Belia dan Sukan;
Bahagian Penyelidikan, Perkembangan, dan Hal Ehwal Antarabangsa; serta Jabatan
Belia dan Sukan.

PENGIKTIRAFAN SEJARAH: PANTUN DISENARAIKAN DALAM SENARAI
WAKIL WARISAN BUDAYA TAK KETARA KEMANUSIAAN UNESCO

NEW DELHI, INDIA, Khamis, 20 Jamadilakhir 1447/11 Disember 2025 —
Negara Brunei Darussalam meraikan pencapaian budaya bertaraf antarabangsa dengan
penyenaraian Pantun ke dalam Senarai Warisan Budaya Tak Ketara Kemanusiaan
UNESCO. Penyertaan ini mengukuhkan peranan Negara Brunei Darussalam bersama
Indonesia dan Malaysia dalam memelihara tradisi serumpun yang telah menjadi teras
kesantunan Melayu dan kesinambungan budaya maritim Nusantara. Pengiktirafan ini
menyerlahkan komitmen negara untuk terus memperkukuh warisan budaya hidup
sebagai asas identiti nasional dan hubungan sosial masyarakat.

MESYUARAT MENTERI-MENTERI ASEAN MENGENAI PEMBANGUNAN
LUAR BANDAR DAN PEMBASMIAN KEMISKINAN (AMRDPE) KE-14

BANGKOK, THAILAND, Jumaat,  20 Jamadilakhir 1447/12 Disember 2025 -
Yang Berhormat Dato Seri Setia Awang Haji Nazmi Mohamad, Menteri Kebudayaan, Belia
dan Sukan, menghadiri Mesyuarat Menteri-Menteri ASEAN mengenai Pembangunan Luar
Bandar dan Pembasmian Kemiskinan (AMRDPE) ke-14 di Bangkok, Thailand, dengan
tema “Memajukan Pembangunan Luar Bandar yang Inklusif melalui Inovasi, Kearifan
Lokal dan Pemerkasaan Komuniti untuk Pembasmian Kemiskinan Mampan di ASEAN",
pada 12 Disember 2025. Mesyuarat dipengerusikan oleh Puan Yang Terutama Sasithorn
Kittidhrakul, Timbalan Menteri, Ministry of Interior, Thailand.

Mesyuarat AMRDPE ke-14 didahului oleh Mesyuarat Pegawai Kanan ASEAN ke-22
mengenai Pembangunan Luar Bandar dan Pembasmian Kemiskinan (SOMRDPE) pada 10
- 11 Disember 2025, serta Mesyuarat SOMRDPE Campur Tiga ke-17 pada 11 Disember
2025. Yang Mulia Hajah Nor Ashikin bte Haji Johari, Setiausaha Tetap (Kemasyarakatan),
Kementerian Kebudayaan, Belia dan Sukan telah menyerahkan kepengerusian SOMRDPE
oleh Negara Brunei Darussalam kepada Thailand. Dalam ucapannya, beliau
menyampaikan penghargaan tinggi kepada ahli negara ASEAN di atas kerjasama sepadu
yang diberikan sepanjang Negara Brunei Darussalam diamanahkan menjadi Pengerusi.
Melalui dedikasi bersama, peranan SOMRDPE telah diperkukuhkan sebagai sebuah
platform dinamik yang menyokong pembangunan serantau yang inklusif dan lestari.

Juga turut diadakan adalah Forum ASEAN Public Private People Partnership ke-14
mengenai Pembangunan Luar Bandar dan Pembasmian Kemiskinan pada 9 Disember
2025, dan ASEAN Villages Network Meeting ke-3 pada 10 Disember 2025.

Bersempena Mesyuarat AMRDPE Kali Ke-14, Anugerah Kepimpinan ASEAN ke-7 bagi
Pembangunan Luar Bandar dan Pembasmian Kemiskinan telah diadakan pada 11
Disember 2025 sebagai pengiktirafan kepada peranan, pencapaian cemerlang dan
sumbangan pertubuhan bukan kerajaan dan sektor swasta di negara-negara anggota
ASEAN. Pada tahun ini, Project Women Brunei yang diwakili oleh Yang Mulia Nur Judy
binti Abdullah, Pengasas Project Women Brunei, menerima anugerah di bawah kategori
Pertubuhan Bukan Kerajaan, manakala Syarikat Takaza Contractor Sdn. Bhd yang diwakili
oleh Yang Mulia Haji Mohd Azmi bin Haji Nohi, Pengarah Urusan Takaza Contractor Sdn.
Bhd, menerima anugerah di bawah kategori Sektor Swasta, atas sumbangan signifikan
dalam membantu memperkasakan golongan kurang berkemampuan di Negara Brunei
Darussalam.

Sambungan Muka Surat 13

Sambungan Muka Surat 14



BERAKAS, Sabtu, 22 Jamadilakhir
1447 / 13 Disember 2025 – Kontinjen
Negara Brunei Darussalam seramai 11
orang yang terdiri daripada Pasukan
Karate telah kembali ke Negara Brunei
Darussalam selepas berada di Bangkok,
Thailand bagi mengikuti kejohanan Sukan
Asia Tenggara (Sukan SEA) Ke-33 2025.
 
Berada di Lapangan Terbang
Antarabangsa Brunei bagi menyambut
ketibaan kontinjen negara dan seterusnya
mengalungkan sesandang serta
memberikan ucapan tahniah ialah Yang
Mulia Pengiran Haji Mohd Hasnan bin
Pengiran Haji Ali Hassan, Setiausaha
Tetap (Kebudayaan) serta pegawai-
pegawai kanan Kementerian Kebudayaan,
Belia dan Sukan.

Atlet Karate negara berjaya meraih dua
(2) pingat gangsa melalui Yang Mulia
Awangku Ahmad Munib Aiman bin
Pengiran Haji Md Hasimudin dalam acara
Mens Kumite -55kg dan Yang Mulia
55996 SLD (U) Muhammad Harith bin
Dahlan bagi acara Mens Kumite -60kg.

UPACARA MENYAMBUT KEPULANGAN KONTINJEN NEGARA BRUNEI
DARUSSALAM DARI SUKAN ASIA TENGGARA KE-33 2025, BANGKOK,

THAILAND



BERAKAS, Selasa, 25 Jamadilakhir 1447 / 16 Disember 2025 – Kontinjen Negara
Brunei Darussalam seramai 37 orang yang terdiri daripada Pegawai Urus Setia, Medik,
Pasukan Wushu, Pasukan Pencak Silat, Pasukan Renang dan Pasukan Angkat Berat telah
kembali ke Negara Brunei Darussalam selepas berada di Bangkok, Thailand bagi
mengikuti kejohanan Sukan Asia Tenggara (Sukan SEA) Ke-33 2025.
 
Berada di Lapangan Terbang Antarabangsa Brunei bagi menyambut ketibaan kontinjen
negara dan seterusnya mengalungkan sesandang serta memberikan ucapan tahniah
ialah Yang Berhormat Dato Seri Setia Awang Haji Nazmi Mohamad, Menteri Kebudayaan,
Belia dan Sukan. Turut hadir ialah Yang Mulia Pengiran Haji Mohd Hasnan bin Pengiran
Haji Ali Hassan, Setiausaha Tetap (Kebudayaan) serta pegawai-pegawai kanan
Kementerian Kebudayaan, Belia dan Sukan.

UPACARA MENYAMBUT KEPULANGAN KONTINJEN NEGARA BRUNEI
DARUSSALAM DARI SUKAN ASIA TENGGARA KE-33 2025, BANGKOK,

THAILAND



Atlet Wushu negara berjaya meraih satu (1) pingat emas melalui Yang Mulia Mohamad
Adi Salihin bin Roslan dalam acara Men's Nandao, Nangun dan Nanquan All-Round, satu
(1) pingat perak melalui Yang Mulia Dayang Basma Lachkar dalam acara Women's
Taijiquan dan Taijijian All-Round, dan dua (2) pingat gangsa melalui Yang Mulia Awang
Majdurano Joel bin Majallah Sain dan Yang Mulia Awang Abel @ Lim Wee Yuan dalam
acara Men's Weapons Duilian.
 

Manakala atlet Pencak Silat berjaya meraih satu (1) pingat perak melalui Yang Mulia
Dayang Nurul Wasiqah Aziemah binti Rosihan dalam acara Women's Single (Tunggal).

BERAKAS, Khamis, 27 Jamadilakhir 1447 / 18 Disember 2025 — Mesyuarat Pertama
Jawatankuasa Tertinggi Sambutan Ulang Tahun Hari Kebangsaan Negara Brunei Darussalam
Ke-42, Tahun 2026 telah diadakan pada hari ini, bertempat di Dewan Digadong, Bangunan
Kementerian Kebudayaan, Belia dan Sukan.
 
Mesyuarat dipengerusikan bersama oleh Yang Berhormat Dato Seri Setia Awang Haji Nazmi
Mohamad, Menteri Kebudayaan, Belia dan Sukan, Yang Berhormat Pehin Udana Khatib Dato
Paduka Seri Setia Ustaz Awang Haji Badaruddin bin Pengarah Dato Paduka Awang Haji Othman,
Menteri Hal Ehwal Ugama dan Yang Berhormat Datin Seri Setia Dr. Dayang Hajah Romaizah
binti Haji Md. Salleh, Menteri Pendidikan selaku Pengerusi Bersama.

Turut sama hadir di Mesyuarat ini ialah Yang Berhormat Pehin Datu Lailaraja Mejar Jeneral (B)
Dato Paduka Seri Awang Haji Halbi bin Haji Mohd. Yussof, Menteri di Jabatan Perdana Menteri
dan Menteri Pertahanan II, selaku Penasihat Bersama, Yang Amat Mulia Pemangku Pesuruhjaya
Polis Diraja Brunei, Yang Mulia Timbalan Menteri (Urustadbir Perkhidmatan Awam) di Jabatan
Perdana Menteri, Yang Mulia Timbalan Menteri Ugama, Yang Mulia Pemerintah Angkatan
Bersenjata Diraja Brunei, Yang Mulia Setiausaha-Setiausaha Tetap dan Timbalan-Timbalan
Setiausaha Tetap serta Ahli-Ahli Jawatankuasa Tertinggi Sambutan Ulang Tahun Hari
Kebangsaan Negara Brunei Darussalam ke-42, Tahun 2026.

MESYUARAT PERTAMA JAWATANKUASA TERTINGGI SAMBUTAN
ULANG TAHUN HARI KEBANGSAAN NEGARA BRUNEI

DARUSSALAM KE-42, TAHUN 2026

MAJLIS MERAIKAN PANTUN KE SENARAI REPRESENTATIF
WARISAN BUDAYA TAK KETARA UNESCO 2025

BANDAR SERI BEGAWAN, Ahad, 30 Jamadilakhir 1447/21 Disember 2025 –
Kementerian Kebudayaan, Belia dan Sukan telah mengadakan Majlis Meraikan Pantun ke
Senarai Representatif Warisan Budaya Tak Ketara UNESCO 2025 pada Ahad, 30 Jamadilakhir
1447 bersamaan 21 Disember 2025 bertempat di Hab Tenaga Brunei Dermaga Diraja, Bandar
Seri Begawan.

Majlis ini diadakan sebagai tanda kesyukuran dan penghargaan atas kejayaan pantun diiktiraf
secara rasmi dalam Senarai Representatif Warisan Budaya Tak Ketara Kemanusiaan oleh
Pertubuhan Pendidikan, Sains dan Kebudayaan Pertubuhan Bangsa-Bangsa Bersatu (UNESCO)
melalui pencalonan lanjutan bersama Negara Indonesia dan Malaysia yang telah diluluskan
dalam Mesyuarat Jawatankuasa Antara Kerajaan bagi Perlindungan Warisan Budaya Tidak
Ketara (20.COM) UNESCO pada 11 Disember 2025 di New Delhi, India.

Majlis tersebut telah dihadiri oleh Yang Mulia Dr. Siti Norkhalbi binti Haji Wahsalfelah, Timbalan
Setiausaha Tetap (Kebudayaan), Kementerian Kebudayaan, Belia dan Sukan selaku Tetamu
Kehormat.

PERSEMBAHAN ORKESTRA KEBANGSAAN 
NEGARA BRUNEI DARUSSALAM

BANDAR SERI BEGAWAN, Sabtu, 06 Rejab 1447/277 Disember 2025 – Kementerian
Hal Ehwal Dalam Negeri dengan kerjasama Kementerian Kebudayaan, Belia dan Sukan telah
menganjurkan Persembahan Orkestra Kebangsaan Negara Brunei Darussalam pada hari Sabtu,
6 Rejab 1447 bersamaan 27 Disember 2025, bertempat di kawasan Pusing Keliling berhadapan
Bangunan Hab Tenaga Brunei Dermaga Diraja, Jalan McArthur, Bandar Seri Begawan.
 
Persembahan Orkestra Kebangsaan ini merupakan antara pengisian baharu yang diketengahkan
dan julung kali diadakan sebagai sebahagian daripada acara Brunei December Festival 2025.
Penganjurannya bertujuan untuk memeriahkan suasana negara melalui pengisian seni, budaya
dan hiburan yang dapat dinikmati oleh semua lapisan masyarakat.
 
Acara berkenaan menampilkan sebanyak 14 buah lagu yang merangkumi pelbagai ritma dan
genre muzik yang dipersembahkan oleh seramai 80 orang pemain orkestra tempatan mewakili
Angkatan Bersenjata Diraja Brunei; Pasukan Polis Diraja Brunei; Senandung Budaya di bawah
Kementerian Kebudayaan, Belia dan Sukan; Radio Televisyen Brunei; serta Kumpulan Muzik
Belia Sireh. Persembahan tersebut turut diserikan dengan tarian oleh 16 orang penari, yang
menyajikan gabungan elemen muzik dan tarian yang tersusun, dinamik dan berwarna-warni,
serta menonjolkan kekayaan seni dan budaya Negara Brunei Darussalam.

Sambungan Muka Surat 21

E-poster sempena 
Sambutan Hari Antarabangsa Orang Kelainan Upaya 2025

Dikeluarkan oleh:
Kementerian Kebudayaan, Belia dan Sukan

Negara Brunei Darussalam
E-mel: Info@kkbs.gov.bn

Laman Sesawang: www.kkbs.gov.bn 
Instagram: @kkbs_brunei

Facebook: Kementerian Kebudayaan, Belia dan Sukan 
 

http://www.kkbs.gov.bn/
http://www.kkbs.gov.bn/

